
Tairiscint i gcomhair rún o Pharlaimint na hEorpa maidir le himirce lucht oibre na n-
ospidéal

Tá Parlaimint na hEorpa,

– ag féachaint do Chód Cleachtais Domhanda EDS maidir le hEarcaíocht Idirnáisiúnta 
Pearsanra Sláinte,

– ag féachaint do Riail 143 dá Rialacha Nós Imeachta,

A. de bhrí gurb é an toradh a bhíonn ar imirce dochtúirí agus altraí leighis ó Bhallstáit 
áirithe1, go hiondúil iad siúd in Oirthear na hEorpa, go mbíonn géarghanntanas 
pearsanra ann agus gur lú an rochtain ar chúram sláinte ar ardchaighdeán a bhíonn mar 
thoradh air sin;

B. de bhrí, de réir Chód Cleachtais Domhanda EDS um Earcaíocht Pearsanra Sláinte 
Idirnáisiúnta, gur cheart do na Ballstáit ‘earcú gníomhach pearsanra sláinte ó thíortha 
ina bhfuil ganntanas criticiúil oibrithe sláinte’ a dhíspreagadh;

1. á iarraidh go mbunófaí ciste cúitimh d’oibrithe leighis chun maolú a dhéanamh ar na 
héifeachtaí diúltacha ar chórais sláinte thíortha tionscnaimh an phearsanra sláinte trí 
ranníocaíochtaí deonacha a bhailiú ó thíortha cinn scríbe;

2. á mheas gur cheart go léireofaí le cúiteamh faoin gciste sin an costas a bhaineann le 
hoideachas a chur ar phearsanra sláinte, chomh maith le scála an ghanntanais lucht 
saothair sna tíortha tionscnaimh;

3. á mheas gur cheart an ciste cúitimh a úsáid chun oideachas a chur ar dhochtúirí agus ar 
altraí sna tíortha tionscnaimh agus chun costais leighis a fhritháireamh d’othair ó 
thíortha tionscnaimh ar mian leo dul faoi chóir leighis i dtíortha cinn scríbe;

4. á chur i bhfios go láidir go mbeadh an ciste cúitimh deonach, agus dá gcloífí leis, go 
mbeadh i gceist leis sin cleachtas eiticiúil maidir le hearcaíocht idirnáisiúnta.

1 Chaill an Rómáin leath dá dochtúirí leighis le 10 mbliana anuas, agus d’aistrigh ar a laghad 
13 510 duine go tíortha eile LEE idir 2009 agus 2019 (Bunachar Sonraí na nGairmeacha 
Rialaithe de chuid an Choimisiúin Eorpaigh).


